
I. PËRMBLEDHJE EKZEKUTIVE 

Kontrolli i Lartë i Shtetit (këtu e në vazhdim KLSH), ushtroi auditim në Agjencinë Shtetërore 

të Kadastrës, Shoqëria Rajonale Ujësjellës Kanalizime Durrës SH.A, Universiteti i Tiranës, i 

Vlorës “Ismail Qemali dhe i Shkodrës “Luigj Gurakuqi”, “Për zbatimin e rekomandimeve të 

lëna në auditimet e mëparshme të evaduara në 6-mujorin e dytë të vitit 2022”, duke i kushtuar 

vëmendjen e posaçme çështjeve, që lidhen me: 

- Vlerësimin e rekomandimeve të KLSH-së të lëna nga auditimi i kryer në vitin 2022; 

- Hartimi i programeve (plan veprimeve) nga subjekti i audituar, me personat përgjegjës dhe 

afatet konkrete për zbatimin e rekomandimeve; 

- Nxjerrjen nga titullari i njësisë publike të akteve administrative të nevojshme, si: vendimeve 

(urdhrave) për zbatimin e masave organizative, vendimet ekzekutive për shpërblimin e 

dëmit, vendimet e nëpunësit autorizues, komisione disiplinore për dhënien e masave 

disiplinore. 

- Hartimin e programit (plani i veprimit). Respektimi i afateve ligjor për njoftimin e KLSH 

për ecurinë e zbatimit të rekomandimeve brenda afateve të përcaktuara në ligjin nr.154/205 

“Për organizimin dhe Funksionimit e Kontrollit të Lartë të Shtetit”. 

- Zbatimin e rekomandimeve për përmirësimin në legjislacionin në fuqi. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime janë 

zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për masat me karakter organizativ. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime janë 

zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për Shpërblim dëmi ekonomik. Ecuria e zbatimit dhe analizimi i 

rekomandimeve: sa rekomandime janë pranuar dhe nga këto sa rekomandime janë zbatuar 

plotësisht, sa janë zbatuar pjesërisht, sa janë në proces zbatimi dhe sa rekomandimeve nuk 

janë zbatuar. 

- Zbatimin e rekomandimeve për përdorimin me efektivitet dhe ekonomicitet. Ecuria e zbatimit 

dhe analizimi i rekomandimeve: sa rekomandime janë pranuar dhe nga këto sa rekomandime 

janë zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

- Zbatimin e rekomandimeve për masat disiplinore dhe administrative. Ecuria e zbatimit dhe 

analizimi i rekomandimeve: sa rekomandime janë pranuar dhe nga këto sa rekomandime janë 

zbatuar plotësisht, sa janë zbatuar pjesërisht, sa janë në proces zbatimi dhe sa 

rekomandimeve nuk janë zbatuar. 

Kuadri ligjor dhe nënligjor i verifikimit të zbatimit të rekomandimeve: 

- Standardet Ndërkombëtare të Auditimit (ISSAI) të INTOSAI-t. 

- Standardet Ndërkombëtare të Auditimit (ISA) të IFAC 

- Kushtetuta dhe Ligji nr. 154/2014 “Mbi Organizimin dhe Funksionimin e Kontrollit të 

Lartë të Shtetit”; 

- Manualet e Auditimit, Rregulloret, Udhëzimet e KLSH-së 

II. HYRJE 

Auditimi u krye në zbatim të nenin 15 shkronja (j) dhe pika 2, e nenit 30, të ligjit nr. 154/2014, 

datë 27.11.2014 “Për organizimin dhe funksionimin e Kontrollin të Lartë të Shtetit”, Udhëzimit 

të Kryetarit të KLSH-së nr.1, datë 04.11.2016 “Mbi procedurat për ndjekjen dhe dokumentimin 

e punës në auditimin e verifikimit të zbatimit të rekomandimeve të Kontrollit të Lartë të Shtetit”, 

Programit të Auditimit nr. 626/5, datë 06.07.2023 me objekt “Për zbatimin e rekomandimeve 

të lëna në auditimet e mëparshme të evaduara në 6-mujorin e dytë të vitit 2022”, u krye auditimi 

mbi hartimin e plan veprimit dhe raportimit në KLSH mbi zbatimin e rekomandimeve të lëna 

për marrjen e masave organizative, dhe të masave të tjera, të rekomanduara në përfundimet e 

auditimit nga KLSH-ja për misionet e mëparshme realizuar në subjektet ASHK, UKD, UT, UV 

dhe USH. 

Auditimi është kryer nga: 

1. B.H, përgjegjës grupi 

2. E.C, anëtare 

3. D.B, anëtar 

4. A.K, anëtare 

5. K.S, anëtare 

6. M.P, anëtare 

7. A.A, anëtar 

Çështjet e Audituara: 

1. Respektimi i afatit ligjor prej 20 ditësh nga data e marrjes së kërkesës, për informimin e 

KLSH për zbatimin e rekomandimeve e lëna nga auditimi i mëparshëm (germa “j” e nenit 15 

të Ligjit nr.154/2014, datë 27.11.2014“Për organizimin dhe funksionimin e Kontrollin të Lartë 

të Shtetit”). 

Respektimi i afatit ligjor prej 6 muajsh nga data e marrjes së njoftimit të raportit përfundimtar 

të auditimit, për raportimin në KLSH, të ecurisë së zbatimit të rekomandimeve të lëna nga 

auditimi i mëparshëm (pika 2 e nenit 30 të Ligjit nr. 154/2014, datë 27.11.2014). 

2. Realizimi i rekomandimeve për ndryshime apo përmirësime në legjislacionin në fuqi, sipas 

cilësimeve në planin e veprimeve të hartuar nga subjekti i audituar, duke pasqyruar punën e 

bërë, të analizuar për rekomandimet e realizuara plotësisht, pjesërisht, në proces realizimi dhe 

sa nga rekomandimet nuk janë pranuar. 

3. Realizimi i rekomandimeve për masa me karakter organizativ, sipas cilësimeve në planin e 

veprimeve të hartuar nga subjekti i audituar, duke pasqyruar punën e bërë të analizuar për 

rekomandimet e realizuara plotësisht, pjesërisht, në proces realizimi dhe sa nga rekomandimet 

nuk janë pranuar. 

4. Të tjera që rezultojnë gjatë auditimit. 

II.1. Objekti i auditimit 

Bazuar në rekomandimet e Kontrollit të Lartë të Shtetit, ky auditim ka si objektiv, verifikimin 

në subjekt (terren) zbatimin konkret të rekomandimeve të KLSH, pasqyrimin e rasteve të 

shmangies nga këto rekomandime dhe vlerëson aspektet e vendimmarrjes së Titullarëve të 

Institucioneve Publike, në drejtim të rritjes së performancës, me synim përmirësimin e metodës 

së punës, marrjen e masave të nevojshme strukturore, etj. 

II.2. Qëllimi i auditimit 

Auditimi i zbatimit të rekomandimeve, kryhet në funksion të hartimit të Raportit Vjetor të 

aktivitetit të Kontrollit të Lartë të Shtetit, që paraqitet në Kuvendin e Shqipërisë brenda 

tremujorit të parë të vitit pasardhës, bazuar në pikën 3 e nenit 31, të ligjit nr. 154/2014, datë 

27.11.2014 “Për Organizimin dhe Funksionimin e Kontrollit të Lartë të Shtetit”. 

II.3. Metodologjia e auditimit 

Nëpërmjet dërgimit të rekomandimeve në subjektet e audituara, KLSH realizon funksionin 

këshillues, duke respektuar pavarësinë institucionale, në përputhje me kërkesat e ISSAI 1, 

Deklarata e Limës “Udhëzime mbi rregullat e auditimit”, ISSAI 10, Parimi 7, Deklarata e 

Meksikos, “Ekzistencën e Mekanizmave efektive ndjekës në rekomandimet e SAI-ve”, si dhe 

Standardet Ndërkombëtare të Auditimit të INTOSAI-t (ISSAI), për të rritur përgjegjshmërinë 

e nëpunësve publikë, në pranimin e përgjegjësive dhe ndërmarrjen e masave korrigjuese dhe 

përmirësuar punën për të ardhmen i devijimeve nga standardet e pranuara dhe identifikimi i 

rasteve të shkeljes së parimeve të, ligjshmërisë dhe rregullshmërisë financiare, përputhshmëria 

me kriteret e përcaktuara nga ligjet që rregullojnë funksionimin e njësive të pushtetit vendor, 

të menaxhimit financiar me qëllim përmirësimin e funksionimit të njësisë në të ardhmen. 

II.4. Konkluzione 

Në përfundim të procesit të punës audituese në terren nga subjekti i audituar nuk u paraqiten 

kundërshti mbi aktverifikimin e mbajtur mbi zbatimin e rekomandimeve të lëna nga KLSH-ja. 

Nga masat organizative janë pranuar 11 masa dhe nuk është pranuar 1 masë, nga të cilat janë 

zbatuar 2 masa organizative, janë në proces zbatimi 7 masa organizative dhe nuk janë zbatuar 

2 masa organizative. Masa për shpërblim dëmi është rekomanduar 1 masë e cila nuk është 

pranuar. Nga masat për eliminimin e efekteve negative (3E) është pranuar 1 masë e cila është 

në proces dhe 1 masë nuk është pranuar. 

 

II.5. Opinion i përgjithshëm mbi zbatimin e rekomandimeve 

Pavarësisht nga puna e bërë, niveli i realizmit të rekomandimeve është 17%, për disa nga masat 

për të cilat janë në proces zbatimi ose janë zbatuar pjesërisht duhet më shumë punë për 

realizimin e tyre në nivelin 100% të rekomandimeve. 

III. Zbatimi i Rekomandimeve të Lëna në Auditimin e Mëparshëm 

III.1. Përshkrimi i auditimit sipas drejtimeve të auditimit 

Më hollësisht, gjeni verifikimin e zbatimit të rekomandimeve sipas subjekteve si më poshtë: 

I. Universiteti i Tiranës – UT 

Nga KLSH, me shkresën nr. 468/22 prot, datë 22.12.2022, për përmirësimin e gjendjes, janë 

rekomanduar 15 masa nga të cilat 12 janë masa organizative, 1 masë për shpërblim dëmi dhe 2 

masa për eliminimin e efekteve negative (3E). Nga masat organizative janë pranuar 11 masa 

dhe nuk është pranuar 1 masë, nga të cilat janë zbatuar 2 masa organizative, janë në proces 

zbatimi 7 masa organizative dhe nuk janë zbatuar 2 masa organizative. Masa për shpërblim 

dëmi nuk është pranuar. Nga masat për eliminimin e efekteve negative (3E) është pranuar 1 

masë e cila është në proces dhe 1 masë nuk është pranuar. 

III.2 Hartimi i programit (Plan veprimit) dhe respektimi i afatit prej 20 ditë për kthimin 

e përgjigjes për zbatimin e rekomandimeve, siç është përcaktuar në nenin 15 shkronja (j) 

të ligjit nr.154/2014, datë 27.11.2014“Për organizimin dhe funksionimin e Kontrollin të 

Lartë të Shtetit”. 

Në zbatim të nenit 30, të ligjit nr. 154/2014, “Për organizimin dhe funksionimin e Kontrollit të 

Lartë të Shtetit”, me shkresën nr. 468/22 prot, datë 22.12.2022, është dërguar “Raporti 

Përfundimtar dhe Rekomandimet për auditimin e sistemeve të teknologjisë së informacionit, 

në Universitetin e Tiranës. 

Universiteti i Tiranës, ka dërguar me shkresën nr. 1522/15, datë 12.01.2023 në Kontrollin e 

Lartë të Shtetit planin e masave për rekomandimet e lëna nga Kontrolli i Lartë i Shtetit mbi 

auditimin e zhvilluar në Universitetin e Tiranës, me objekt “Auditimi i Sistemeve të 

Teknologjisë së Informacionit”. 

Universiteti i Tiranës, ka dërguar me shkresën nr. 1522/16, datë 19.01.2023 në Kontrollin e 

Lartë të Shtetit planin e masave për rekomandimet e lëna nga Kontrolli i Lartë i Shtetit mbi 

auditimin e zhvilluar në Universitetin e Tiranës, me objekt “Auditimi i Sistemeve të 

Teknologjisë së Informacionit”. 

111.3 Respektimi i afatit ligjor prej 6 muajsh nga data e marrjes së njoftimit të raportit 

të auditimit, për raportimin në KLSH, të ecurisë së zbatimit të rekomandimeve të lëna 

nga auditimi i mëparshëm (pika 2 e nenit 30 të ligjit nr. 154/2014, datë 27.11.2014“Për 

organizimin dhe funksionimin e Kontrollit të Lartë të Shtetit”. 

Në zbatim të nenit 30, të ligjit nr. 154/2014, “Për organizimin dhe funksionimin e Kontrollit të 

Lartë të Shtetit”, me shkresën 468/22 prot, datë 22.12.2022, është dërguar “Raporti 

Përfundimtar dhe Rekomandimet për auditimin e sistemeve të teknologjisë së informacionit” 

në Universitetin e Tiranës. 

Universiteti i Tiranës, nuk ka kthyer përgjigje mbi ecurinë e zbatimit të rekomandimeve të lëna 

në respektim të afatit ligjor prej 6 muajsh, pika 2 e nenit 30 të ligjit nr. 154/2014, datë 

27.11.2014 “Për organizimin dhe funksionimin e Kontrollit të Lartë të Shtetit”. 

III.4 Realizimi i rekomandimeve, sipas cilësimeve në planin e veprimeve të hartuar nga 

subjekti i audituar, duke pasqyruar punën e bërë të analizuar për rekomandimet e 

realizuara plotësisht, pjesërisht, në proces realizimi dhe sa nga rekomandimet nuk janë 

pranuar. 
 

Nga të pranuarat Nr. % 

Zbatuar 2 17 

Zbatuar pjesërisht 0 0 

Në proces 8 67 

Nuk janë zbatuar 2 17 

Nga ana e KLSH me shkresat përcjellëse në auditimin e mëparshëm për përmirësimin e 

gjendjes janë lënë 12 masa organizative, nga të cilat janë pranuar 11 masa ose 92% dhe nuk 

është pranuar 1 masë. Nga masat e pranuar janë zbatuar plotësisht 2 masa organizative ose 

18%, janë në proces zbatimi 7 masa organizative ose 64% dhe nuk janë zbatuar 2 masa 

organizative ose 18%. Masa për shpërblim dëmi nuk është pranuar. Nga masat për eliminimin 

e efekteve negative (3E) është pranuar 1 masë e cila është në proces ose 100% dhe 1 masë nuk 

është pranuar. 

Më hollësisht, auditimi i zbatimit të rekomandimeve: 

A. MASA ORGANIZATIVE: 

1. Gjetje nga auditimi: Nga auditimi u konstatua se, Universiteti i Tiranës nuk ka një plan 

strategjik të shkruar e miratuar për teknologjinë e informacionit ose përfshirje të saj në 

strategjinë institucionale, duke mos bërë planifikime strategjike mbi sigurinë institucionale dhe 

infrastrukturën IT si dhe duke mos pasqyruar qartë objektivat lidhur me burimet dhe 

instrumentet e nevojshme për matjen e objektivave. 

1.1. Rekomandim: Universiteti i Tiranës të marrë masa për hartimin e Planit Strategjik të 

Teknologjisë së Informacionit, ku të adresohen qartë objektivat e institucionit, si dhe të marrë 

masa për përcaktimin e elementëve dhe indikatorëve të matshëm për matjen e plotësimit të 

objektivave të përcaktuara. 

Përgjigja e Institucionit: Në lidhje me gjetje nr.1, dhe Rekomandimin e KLSH-së, sqarojmë se 

Universiteti i Tiranës është në proces të hartimit të strategjisë institucionale 2023-2028, me 

mbështetjen e UNDP, dhe në këtë kuadër, objektivat mbi sigurinë institucionale dhe 

infrastrukturën e IT-së në Universitetin e Tiranës, si dhe instrumentat për matjen e saj, janë 

pjesë e kësaj strategjie (ndiqet nga DTIS dhe DSHB, në proces gjatë vitit 2023). 

Shkresë nr. 468/22, prot. Datë 22.12.2022, Urdhër i brendshëm nr.1, datë 24.01.2023, “Mbi 

ngritjen e Grupit të Punës për hartimin e Strategjisë së Universitetit të Tiranës 2023-2028”. 

Nga auditimi rezulton se: Universiteti i Tiranës ka pranuar rekomandimin e lënë nga grupi i 

auditimit dhe është marrë angazhimi për ta përmbushur atë me ngritjen e grupit të punës për 

hartimin e Strategjisë. 

Rekomandimi është në proces 

2. Gjetje nga auditimi: Nga auditimi u konstatua se, për periudhën objekt auditimi Universiteti 

i Tiranës nuk ka plan trajnimi vjetor për vitet 2020 - 2021 për burimet njerëzore si dhe nuk ka 

zhvilluar trajnime mbi sistemet, sigurinë dhe teknologjinë e informacionit. Nuk dokumentohet 

procesi i kërkesave, nevojave dhe analizimi i tyre për trajnim. Duke mos plotësuar kështu 

nevojat për trajnim mbi sistemet, sigurinë dhe teknologjinë e informacionit. 

2.1. Rekomandimi: Universiteti i Tiranës të marrë masa për identifikimin e nevojave për 

trajnimin e stafit i cili merret me administrimin e bazës së të dhënave dhe të çdo përdoruesi të 

sistemit, si dhe të hartojë e miratojë plane dhe politika për zhvillimin e trajnimeve në lidhje me 

sistemet, sigurinë dhe teknologjinë e informacionit. 

Përgjigja e Institucionit: Në lidhje me gjetjen nr.2, dhe Rekomandimin e KLSH-së sqarojmë 

se, me urdhërin e brendshëm nr. 26, datë 08.11.2022, është ngritur Grupi i Punës për hartimin 

e planit strategjik dhe planit të punës për trajnimet në Universitetin e Tiranës. Ky Grup Pune 

do të paraqesë materialin përfundimtar brenda muajit Janar 2023. Reference shkrese nr. 468/22, 

datë 22.12.2022. 

Po ashtu, DSHB-ja, në kuadër të detyrave të saj funksionale, si çdo fillim viti akademik, ka 

identifikuar nevojat për trajnim edhe personelin e Drejtorisë së Teknologjisë, Inovacionit dhe 

Statistikave në Rektorat, si dhe për strukturat e IT-ve, dhe personelit që merret me 

administrimin e bazave të dhënave dhe çdo përdoruesi të sistemit, në të gjitha njësitë në përbërje 

të UT-ës. Në bazë të këtyre nevojave, hartohet plani strategjik i trajnimeve dhe politika për 

zhvillimin e tyre, si edhe plani i punës, për të gjitha llojet apo tipet e trajnimeve, përfshirë edhe 

trajnimet në lidhje me sistemet, sigurinë dhe teknologjinë e informacionit. (Menjëherë dhe në 

vijimësi do të ndiqet nga DSHB). 

Vendim i Senatit Akademik nr. 06, datë 30.01.2023, “Për miratimin e Planit Strategjik mbi 

zhvillimin profesional të personelit në Universitetin e Tiranës 2023-2028, si edhe programin e 

trajnimit për vitin 2023. (përgjatë kalendarit të miratuar). 

Gjithashtu Universiteti i Tiranës me vendim Senati Akademik nr. 48, datë 25.11.2021, “Për 

miratimin e ngritjes së Qendrës Virtuale të Zhvillimit Profesionale dhe trajnimit në 

Universitetin e Tiranës”, ka ngritur qender të zhvillimit profesional në fusha të ndryeshme, në 

të cilën përfshihen edhe ato të IT. 

Nga auditimi rezulton se: Universiteti i Tiranës ka pranuar rekomandimin e lënë nga grupi i 

auditimit dhe e ka zbatuar atë me Vendim SA nr. 48, datë 25.11.2021. 

Rekomandimi është zbatuar 

3. Gjetje nga auditimi: Nga auditimi u konstatua se, Universiteti i Tiranës nuk disponon 

regjistër risku të përgjithshëm institucional, ku të përfshihen edhe risqet mbi IT dhe të 

mbulohen të gjithë aktivitet duke përfshirë këtu risqet mbi sistemet, proceset e menaxhimit të 

ndryshimit, etj. Nuk ka identifikuar dhe vlerësuar ngjarjet e mundshme që mund të kenë efekt 

negativ për sa i përket arritjes së objektivave institucionale. 

3.1. Rekomandim: Universiteti i Tiranës të marr masa për hartimin e regjistrit të riskut ku të 

përfshihen edhe risqet për Teknologjinë e Informacionit me qëllim identifikimin, analizimin 

dhe vlerësimin e risqeve, për të mos riskuar përmbushjen e objektivave të institucionit në 

përputhje me ligjin nr. 10296, datë 08.07.2010, “Për menaxhimin financiar dhe kontrollin”, i 

ndryshuar. Gjithashtu të marrë masa për hartimin dhe dokumentimin e një plani veprimi për 

minimizimin / parandalimin e risqeve të identifikuara, si dhe të bëhet monitorimi periodik i 

zbatimit të këtyre masave. 

Përgjigja e Institucionit: Në lidhje me gjetje nr. 3, Universiteti i Tiranës, në zbatim të detyrimit 

ligjor, sikundër theksohet në shkresë nr. 3488/1, datë 20.01.2014, Grupi i Menaxhimit 

Strategjik ka hartuar Regjistrin e Riskut për UT-ën, për periudhën 2014-2016, miratuar nga 

titullari i njësisë publike. Në këtë regjistër janë parashikuar në mënyrë të detajuar objektivat, 

risqet dhe zgjidhjet e propozuara ( ref. Observacion me shkresë nr. 1522/13 datë 05.12.2022) 

Sa i përket këtij konstatimi, rezulton se U-ja në Raportet Vjetore të funksionimit të sistemit të 

menaxhimit financiar dhe kontrollit për vitin 2020 dhe 2021, ka parashikuar menaxhimin e 

rriksut dhe sikundër rezulton, ky proces kryhet dy herë në vit. 

Pavarsisht kësaj, në vijim të këtij Rekomandimi, në përputhje me ligjin nr.10296, datë 

08.07.2010, “Për menaxhimin financiar dhe kontrollin”, i ndryshuar, sa i përket këtij 

konstatimi, UT-ja në Raportet e Vjetore të funksionimit të sistemit financiarme qëllim 

përmbushjen e objektivave të institucionit, Drejtoria e Teknologjisë, Inovacionit dhe 

Statistikave, ka përgatitur Regjistrin e Riskut, për fushat që lidhen me teknologjinë e 

informacionit; ka parashikuar risqet që lidhen me fushën e teknologjisë së informacionit për tre 

vjeçarin e ardhshëm (2023-2025, përkatësisht: 

- Objektivi nr. 3 – Zhvillimi i infrastrukturës së UT-ës. 

- Objektivi nr. 3.1 – Fusha e teknologjisë së informacionit. 

(Realizuar regjistri i menaxhimit të rriksut, bashkëlidhur) 

Gjithashtu në zbatim të Rekomandimit nr.3, Drejtoria e Teknologjisë, Inovacionit dhe 

Statistikave, ka marrë masa për hartimin dhe dokumentimin e një plani veprimi për 

minimizimin/parandalimin e risqeve të indetifikuara, si edhe të bëhet monitorimi periodik i 

zbatimit të këtyre masave. Ky plan masash dhe personat përgjegjës, duhet ti bëhen me dije edhe 

KLSH-së. 

Nga auditimi rezulton se: Universiteti i Tiranës ka marrë masa për hartimin e regjistrit të riskut 

dhe e ka miratuar me shkresën nr. 70/2, datë 01.02.2023. 

Rekomandimi është zbatuar 

4. Gjetje nga auditimi: Nga auditimi u konstatua se inicimi i procedurave të prokurimit nga 

Autoriteti Kontraktor në dosjet e prokurimit të procedurave TIK për periudhën 01.01.2020- 

31.12.2021, evidentuar të paktën në 7 raste nuk përmbajnë argumentim të nevojës për kryerjen 

e këtyre investimeve si dhe nuk kanë të bashkëlidhur Plan-Buxhetin së bashku me 

argumentimin përkatës, në të cilin të jetë parashikuar kryerja e këtyre investimeve / 

shpenzimeve, për nevojat e Universitetit. 

4.1. Rekomandim: Autoriteti Kontraktor të marrë masa që në zhvillimin e procedurave të 

ardhshme të prokurimit, t’i iniciojë këto procedura duke evidentuar kërkesat nga e Universitetit, 

arsyet dhe relacionet sipas planifikimeve në programet ekonomike të nevojave për 

investime/shpenzime. 

Përgjigja e Institucionit: Kërkesat e detajuara janë pjesë e buxheteve të njësive kryesore, të 

cilat miratohen në nivel Dekanati. Në vijim do i’u kërkohet Administratorëve të njësive 

kryesore që t’i bëjnë pjesë integrale të buxhetit të dërguar në Drejtorinë Ekonomike në 

Rektorat, relacionet e programit ekonomik. 

Nga auditimi rezulton se: Universiteti i Tiranës ka pranuar rekomandimin e lënë nga grupi i 

auditimit dhe është marrë angazhimi për ta përmbushur atë. 

Rekomandimi është në proces 

5. Gjetje nga auditimi: Nga auditimi i procedurave të prokurimit TIK rezulton se në të paktën 

4 procedura janë kërkuar kritere të veçanta kualifikimi jo në përputhje me objektin e prokurimit, 

konkretisht : 

1) Procedura Blerje pajisje Elektronike, softe për përpunimin e të dhënave cilësore programe 

software, aplikacion për studentët, , sistem kamerash” viti 2020; 

2) “Blerje pajisje elektronike dhe audiovizuale për UT viti 2021; 

3)”Mirëmbajtje e zakonshme pajisjesh elektronike për UT viti 2020; 

4)Mirëmbajtje e zakonshme pajisjesh elektronike për UT viti 2021. 

5.1. Rekomandim: Titullari i Autoritetit Kontraktor të marrë masa që nga ana e grupeve të 

punës që do të ngrihen për hartimin e kritereve të kualifikimit për procedurat e prokurimit që 

do të zhvillohen në të ardhmen, të mos hartohen kritere që janë jashtë objektit të prokurimit. 

Përgjigja e Institucionit: Menjëherë, grupet e punës që do të ngrihen në zbatim të Ligjit të 

Prokurimit Publik, për hartimin e kritereve të kualifikimit për proçedurat e prokurimit, që do 

të zhvillohen në të ardhmen, nuk do të hartohjnë kritere që janë jashtë objektit të prokurimit. 

Nga auditimi rezulton se: Universiteti i Tiranës ka pranuar rekomandimin e lënë nga grupi i 

auditimit dhe është marrë angazhimi për ta përmbushur atë. 

Rekomandimi është në proces 

6. Gjetje nga auditimi: Nga auditimi u konstatua se me shkresën nr. 1709/3 Prot. datë 

09.07.2021 Administratori i FSHN i ka dërguar preventivin dhe specifikimet teknike 

Administratorit të UT. FSHN ka sqaruar se ashtu siç kanë argumentuar në buxhetin vjetor, 

investimi ka ardhur si nevojë e rinovimit të rrjetit ekzistues. Vlera e preventivit që është dërguar 

nga FSHN është 9,700,000 lekë, dukshëm një vlerë më e ulët se planifikimi fillestar në buxhet 

i këtij projekti, i cili ishte në vlerën 14,500,000 lekë. Drejtoria e Prokurimeve dhe Investimeve 

në UT, me shkresën nr. 1933/1 Prot. datë 12.07.2021 i ka drejtuar një kërkesë subjektit “K. 

” shpk, me një procedurë blerje me vlerë 100,000 lekë, për përgatitjen e specifikimeve 

teknike dhe projekt – preventivit me objekt “Instalim dhe rinovim i rrjetit të internetit” në 

Fakultetin e Shkencave të Natyrës, me fond limit 12,050,433.30 lekë pa TVSH. Nga shqyrtimi 

i dokumentacionit të vënë në dispozicion grupit të auditimit nuk ka një shkresë në të cilën UT 

të argumentojë një arsye pse nuk është marrë parasysh shkresa nr. 1709/3 Prot. datë 09.07.2021 

e dërguar nga FSHN për preventivin e specifikimeve teknike. 

6.1. Rekomandim: Universiteti i Tiranës në të ardhmen në rastet e ngjashme të shqyrtojë me 

kujdes dhe të paraqesë argumente për marrjen ose jo në konsideratë të kërkesave mbi 

përcaktimin e specifikimeve teknike. 

Përgjigja e Institucionit Në buxhetin e dërguar nga Fakulteti i Shkencave të Natyrës, kërkesa 

fillestare dhe e miratuar në Buxhetin e konsoliduar të UT-së, është në shumën 14,500,000 lekë 

me TVSH për objektin “F.V. i rrjetit të internetit dhe serverave për FSHN-në”. Në zbatim të 

Statutit të Universitetit të Tiranës, ndryshimet në zërat e buxhetit nuk mund të kryhen pa 

miratimin e Bordit të Administrimit. Ndaj shkresa e Administratorit të FSHN-së nuk mund të 

merret parasysh. 

Administratori i UT-së, si nëpunësi autorizues i institucionit shqyrton buxhetin e dërguar nga 

fakultetet bazuar në të drejtën e rishikimit, në mënyrë që të sigurojë përputhjen me politikat 

zhvilluese të UT-së dhe PBA 3-vjecare, mbi këtë bazë do të paraqesë buxhetin e konsoliduar të 

UT-së për vitin buxhetor aktual për miratim të mëtejshëm në Senatin Akademik UT-së dhe në 

Bordin e Administrimit UT-së. Për sa më sipër rekomandimi është i pazbatueshëm. 

Në vazhdim, Administratorët e njësive kryesore të hartojnë me përgjegjshmëri dhe mbi baza 

reale të kërkesave të Njësive Kryesore. Në zbatim të Statutit të Universitetit të Tiranës, të 

dërgojnë për miratim paraprakisht në Bordin e Administrimit për ndryshime në buxhetin e 

miratuar. 

Nga auditimi rezulton se: Universiteti i Tiranës nuk e ka pranuar rekomandimin e lënë nga 

grupi i auditimit për arsyet e mësipërme. 

Rekomandimi nuk është pranuar 

7. Gjetje nga auditimi: Nga auditimi u konstatua se UT nuk disponon dokument të planeve të 

vazhdueshmërisë së punës (BCP) dhe një plan të rikuperimit nga katastrofa (disaster recovery) 

me qëllim garantimin e vazhdueshmërisë së ofrimit të shërbimeve në raste të jashtëzakonshme 

emergjencash në kundërshtim me pikën 1 shkronja c) dhe ç), të VKM nr. 710, datë 21.08.2013, 

i ndryshuar. 

7.1. Rekomandim: Strukturat drejtuese në Universitetin e Tiranës në bashkëpunim me sektorin 

e IT-së të marrin masa për ndërtimin dhe hartimin e planeve të vazhdimësisë së biznesit duke 

përfshirë planet për backup për sistemet, pajisjet kompjuterike dhe të dhënat, me qëllim 

garantimin e sigurisë së informacionit dhe uljen e riskut për ndërprerjen e shërbimeve dhe 

vazhdimësisë së punës. 

Përgjigja e Institucionit: Në lidhje me gjetjen nr.7 dhe Rekomandimin e KLSH-ës, si edhe në 

kuadër të zhvillimieve të reja teknologjike, vendosjeve të sistemeve informatikë si dhe 

infrastrukturës së re në UT, në vijimësi, Drejtoria e Teknologjisë, Inovacionit dhe Statistikave, 

do të hartojë planet për backup të sistemeve, dokument të planeve të vazhdueshmërisë së punës 

(BCP) referuar edhe në zhvillimet e reja claud, si edhe një plan të rikuperimit nga katastrofa 

(disaster recover) me qëllim garantimin e vazhdueshmërisë së ofrimit të shërbimeve në raste të 

jashtëzakonshme emergjencash, në zbatim të pikës 1, shkronja c) dhe ç), të VKM nr. 710, datë 

21.08.2013, i ndryshuar. 

Nga auditimi rezulton se: Universiteti i Tiranës ka pranuar rekomandimin e lënë nga grupi i 

auditimit dhe është marrë angazhimi për ta përmbushur atë dhe duke qenë se afati për zbatimin 

e tij është në vijimësi ky rekomandim do të konsiderohet në proces zbatimi. 

Rekomandimi është në proces 

8. Gjetje nga auditimi: Nga auditimi u konstatua se hyrja kryesore e Rektoratit të UT nuk 

është e kontrolluar nga një sistem të veçantë aksesi, hyrje daljet të punonjësve të UT nuk ruhen 

dhe nuk monitorohen pasi nuk kanë të instaluar një sistem aksesi të hyrje-daljeve duke 

kompromentuar nivelin e sigurisë së aksesit në ambientet e saj me qëllim kufizimin e aksesit 

fizik të personave të paautorizuar. 

8.1. Rekomandim: UT të analizojë nivelin e sigurisë së aksesit në ambientet e rektoratit dhe 

marrjen e masave shtesë në qoftë se e gjykon të arsyeshme, me qëllim kufizimin e aksesit të 

personave të paautorizuar që nuk janë pjesë e administratës por edhe për të administruar hyrje 

daljet e stafit të administratës së rektoratit. 

Përgjigja e Institucionit: Rektorati i Universitetit të Tiranës ruhet me roje fizike në 24 orë, dhe 

ambienti i tij, monitorhet dhe janë nën vëzhgimin e kamerave si të rojeve të sigurisës, ashtu 

edhe të kamareva të Rektoratit, për të cilat ka edhe një rregullore të monitorimit. 

Nga auditimi rezulton se: Universiteti i Tiranës ka pranuar rekomandimin e lënë nga grupi i 

auditimit por ende nuk janë marrë masa për ta përmbushur atë dhe duke qenë se afati për 

zbatimin e tij është në vijimësi ky rekomandim do të konsiderohet në proces zbatimi. 

Rekomandimi është në proces 

9. Gjetje nga auditimi: Për periudhën e audituar, u konstatua se Universiteti i Tiranës nuk ka 

politika të ruajtjes së dokumenteve dhe nuk ka të dokumentuar një plan masash për 

identifikimin, trajtimin e gabimeve dhe incidenteve që mund të ndodhin në infrastrukturën IT, 

dhe në mungesë të procedurave të shkruara, risqet menaxhohen mbi bazë ngjarjesh. Suporti, 

mbështetje teknike dhe logjike për operacionet IT që ndihmojnë mbarëvajtjen e strukturave të 

institucionit, kryhen nëpërmjet shkëmbimeve verbale dhe nëpërmjet e-mail-eve. 

9.1. Rekomandim: Strukturat Drejtuese në Universitetin e Tiranës në bashkëpunim me sektorin 

TIK të marrin masa për identifikimin, dokumentimin dhe monitorimin e incidenteve si dhe 

menaxhimin e ndryshimeve dhe dokumentimin e tyre. 

Përgjigja e Institucionit: Në lidhje me gjetjen nr. 9 dhe Rekomandimin e KLSH-së, Drejtoria 

e Teknologjisë, Inovacionit dhe Statistikave, do të hartojë planin për indetifikimin, 

dokumentimin e incidenteve, menaxhimin e ndryshimeve, si edhe dokumentimin e tyre. (Në 

vijimësi, DTIS ka nisur përgatijen e procesit të kërkuar dhe brenda vitit 2023 do të miratohen 

planet) 

Nga auditimi rezulton se: Universiteti i Tiranës e ka pranuar rekomandimin por ende nuk ka 

marrë masa në lidhje me rekomandimin e lënë nga grupi i auditimit edhe pse afati i vendosur 

ka qenë menjëherë dhe në vijimësi. 

Rekomandimi është në proces 

10.1.Gjetje nga auditimi: Nga auditimi u konstatua se ambienti fizik i dhomës së serverëve 

në Universitetin e Tiranës nuk është në përputhje me standardet e përcaktuara në rregulloren 

për ndërtimin e dhomës së serverëve të miratuar nga Agjencia Kombëtare e Shoqërisë së 

Informacionit. 

-Shërbimet që ofron teknologjia e informacionit në UT mbështeten në një infrastrukture 

network jo të konsoliduar dhe në disa pjesë është e amortizuar. 

10.1.Rekomandim: Universiteti i Tiranës të marrë masa për planifikimin dhe ngritjen e një 

infrastrukture IT (ambienteve të dhomës të serverëve dhe rrjetin network) në përputhje me 

kushtet teknike të përcaktuara në rregulloren e miratuar nga AKSHI, që parashikon përcaktimin 

e standardeve të TIK si dhe në përputhje me udhëzimet, standardet dhe praktikat më të mira 

kombëtare dhe ndërkombëtare. 

Përgjigja e Institucionit: Universiteti i Tiranës ka parashikuar zë buxheti për planifikimin dhe 

ngritjen e një infrastrukture IT (ambienteve të dhomës të serverëve dhe rrjetin network) në 

përputhje me kushtet teknike të përcaktuara në rregulloren e miratuara nga AKSHI. 

Nga auditimi rezulton se: Universiteti i Tiranës e ka pranuar rekomandimin e lënë nga grupi i 

auditimit dhe është marrë angazhimi për ta përmbushur atë dhe duke qenë se afati për zbatimin 

e tij është në vijimësi ky rekomandim do të konsiderohet në proces zbatimi. 

Rekomandimi është në proces 

11. Gjetje nga auditimi: Nga auditimi u konstatua se Universiteti i Tiranës, nuk ka vënë në 

përdorim sistemin Pitagora ofruar nga RASH, megjithëse vet ky universitet ka nënshkruar dhe 

është bërë pjesë e marrëveshjes së bashkëpunimit me Rrjetit Akademik Shqiptar. 

11.1. Rekomandim: Universiteti i Tiranës, të analizojë, të identifikojë dhe të dokumentojë të 

gjitha arsyet teknike, financiare dhe ligjore për të cilat nuk përdorin sistemin Pitagora ofruar 

nga Rrjeti Akademik Shqiptar, si një detyrim që rrjedh nga marrëveshja e nënshkruar ndërmjet 

universiteteve dhe RASH. 

Përgjigja e Institucionit: Subjekti ka dërguar observacion me shkresën nr. 2142/1 prot., datë 

25.07.2023 në të cilën ka argumentuar arsyet pse nuk e përdor sistemin Pitagora. 

Nga auditimi rezulton se: Universiteti i Tiranës në lidhje me mos pranimin e këtij rekomandimi 

nuk është shprehur në shkresat e mëparshme në plotësimin e afatit 20 ditor. 

Qëllimi i këtij rekomandimi është që Universiteti i Tiranës të analizojë, të identifikojë dhe të 

dokumentojë të gjitha arsyet teknike, financiare dhe ligjore për të cilat nuk përdorin sistemin 

Pitagora ofruar nga Rrjeti Akademik Shqiptar, si një detyrim që rrjedh nga marrëveshja e 

nënshkruar ndërmjet universiteteve dhe RASH. Këtë UT duhet ta bëjë me shkresë zyrtare 

drejtuar RASH si institucion i cili ofron sistemin Pitagora dhe marrëveshjes dypalëshe që është 

nënshkruar midis tyre. 

Rekomandimi nuk është zbatuar 

11.2. Rekomandimi: Universiteti i Tiranës të adresojë në institucionet përgjegjëse që janë 

Ministria e a Arsimit dhe RASH, çështjet që e kanë penguar të vërë në funksion sistemin 

Pitagora, në mënyrë që të nxiten të gjithë faktorët për qartësimin dhe saktësimin njëherë e mirë 

mbi të drejtën e zhvillimi të sistemeve informatike që ndërtohen në shërbim të studentëve në 

mënyrë që të parandalohen investime me qëllime të njëjta. 

Përgjigja e Institucionit: Subjekti ka dërguar observacion me shkresën nr. 2142/1 prot., datë 

25.07.2023 në të cilën ka argumentuar arsyet pse nuk e përdor sistemin Pitagora. 

Nga auditimi rezulton se: Universiteti i Tiranës në lidhje me mos pranimin e këtij rekomandimi 

nuk është shprehur në shkresat e mëparshme në plotësimin e afatit 20 ditor. 

Qëllimi i këtij rekomandimi është që Universiteti i Tiranës të analizojë, të identifikojë dhe të 

dokumentojë të gjitha arsyet teknike, financiare dhe ligjore për të cilat nuk përdorin sistemin 

Pitagora ofruar nga Rrjeti Akademik Shqiptar, si një detyrim që rrjedh nga marrëveshja e 

nënshkruar ndërmjet universiteteve dhe RASH. Këtë UT duhet ta bëjë me shkresë zyrtare 

drejtuar RASH si institucion i cili ofron sistemin Pitagora dhe marrëveshjes dypalëshe që është 

nënshkruar midis tyre. 

Rekomandimi nuk është zbatuar 

 

B. MASA PËR SHPËRBLIM DËMI 

1. Gjetje nga auditimi: Nga auditimi u konstatua se Administratori i FSHN, në lidhje me 

procedurën e prokurimit me objekt “F.V i rrjetit të internetit dhe Serverave për FSHN-në” ka 

dërguar preventivin dhe specifikimet teknike me shkresën nr. 1709/3 Prot. datë 09.07.2021 ku 

vlera e preventivit është 9,700,000 lekë, dukshëm një vlerë më e ulët se planifikimi fillestar në 

buxhet i këtij projekti, i cili ishte në vlerën 14,500,000 lekë. FSHN ka argumentuar se janë 

konstatuar pasaktësi në vlerësimin paraprak që ishte bërë për efekt të buxhetit por janë rishikuar 

edhe zgjidhje teknike të verifikuara në terren të cilat kanë dhënë efekte në uljen e preventivit 

dhe në përmirësimin e infrastrukturës së fakultetit. Në vlerën e miratuar ishte përfshirë edhe 

ndërtimi i një website të ri dinamik me vlerë 2,000,000 lekë por duke qenë se ishin në përfundim 

të afatit të aksesit të faqes ekzistuese në google, nga FSHN për këtë website është shfrytëzuar 

një procedurë shërbimesh në fakultet. Për sa më sipër, vlera e planifikuar është konsideruar si 

e ezauruar duke e zbritur shumën nga planifikimi fillestar. 

1.1 Rekomandimi: Universiteti i Tiranës të nxjerrë përgjegjësitë dhe të kërkohet ndjekja e 

procedurave të nevojshme administrative dhe ligjore për të mundësuar arkëtimin e vlerës 

2,000,000 lekë pa TVSH mbi ndërtimin e një website për FSHN ndërkohë që vetë fakulteti ka 

sqaruar se për këtë website është shfrytëzuar një procedurë shërbimesh dhe vlera është 

konsideruar si e ezauruar duke e zbritur vlerën nga planifikimi fillestar i buxhetit. 

Përgjigja e Institucionit: Administratori i UT-së, si nëpunësi autorizues i institucionit shqyrton 

buxhetin e dërguar nga fakultetet bazuar në të drejtën e rishikimit, në mënyrë që të sigurojë 

përputhjen me politikat zhvilluese të UT-së. Kjo e drejtë bëhet efektive në rast rishikimi vetëm 

pas miratimit nga Senati Akademik i UT-së dhe Bordi i Administrimit të UT-së. 

Në buxhetin e dërguar nga FSHN-ja, kërkesa fillestare dhe e miratuar në Buxhetin e konsoliduar 

të UT-së, është në shumën 14,500,000 lekë me TVSH për objektin “F.V. i rrjetit të internetit 

dhe serverave për FSHN-në”. Në zbatim të Statutit të Universitetit të Tiranës, ndryshimet në 

zërat e buxhetit nuk mund të  kryhen pa miratimin e Bordit të Administrimit. 

Shkresa e Administratorit të FSHN-së është marrë në shqyrtim, iu është komunikuar që 

buxhetet dhe rishikimi i tyre bëhen në Bordin e Administrimit. Kërkesën e mësipërme e kemi 

trajtuar në zbatim të Ligjit të Organizimit të UT-së dhe KPA. Në rastin konkret në shumën 

2,000,000 lekë nuk është kryer shërbimi web nga ana e Rektoratit dhe nuk ka mbivendosje të 

shumës së  lartpërmendur. Për këtë arsye ky rekomandim nuk pranohet. 

Në vazhdim, Administratorët e njësive kryesore të hartojnë me përgjegjshmëri dhe mbi baza 

reale të kërkesave të Njësive Kryesore. Në zbatim të Statutit të Universitetit të Tiranës, të 

dërgojnë për miratim paraprakisht në Bordin e Administrimit për ndryshime në buxhetin e 

miratuar. 

Nga auditimi rezulton se: Universiteti i Tiranës nuk e ka pranuar rekomandimin e lënë nga 

grupi i auditimit. 

Rekomandimi nuk është pranuar 

C. MASA PËR ELIMINIMIN E EFEKTEVE NEGATIVE TË KONSTATUARA NË 

ADMINISTRIMIN E FONDEVE PUBLIKE DHE PËR MENAXHIMIN ME 

EKONOMICITET, EFICENCË DHE EFEKTIVITET TË FONDEVE PUBLIKE 

1. Gjetje nga auditimi: Nga auditimi i procedurave “Mirëmbajtje e zakonshme pajisjesh 

elektronike për UT viti 2020” dhe Mirëmbajtje e zakonshme pajisjesh elektronike për UT viti 

2021” u konstatua se shërbimet e kërkuara në specifikimet teknike janë të mbivendosura me 

shërbimet dhe detyrat e specialistëve IT dhe si pasojë për vitet 2020 dhe 2021 janë shpenzuar 

3,492,600 Lekë pa TVSH pa efektivitet nga buxheti i Universitetit të Tiranës. 

1.1. Rekomandim: Titullari i autoriteti kontraktor, të marrë masa në vijimësi në organizimin e 

procedurave të prokurimit të argumentojë hartimin e fondit limit bazuar në dokumentacion 

justifikues që përcakton nevojën për punë, shërbime dhe mallra, për të shmangur përdorimin 

pa efektivitet të fondeve në të ardhmen. 

Përgjigja e Institucionit: Në lidhje me konstatimin e audituesve observojmë për periudhën e 

auditimit për vitin 2020 dhe 2021, UT është gjendur para faktit të mungesës me personel të IT, 

si dhe me ndryshimet të strukturës së organizimit të miratuara për vitin 2020, e cila është një 

nga faktorët në mungesë të strukturave të IT. 

Grupet e punës që do të ngrihen në zbatim të Ligjit të Prokurimit Publik, për hartimin e kritereve 

të kualifikimit për proçedurat e prokurimit, që do të zhvillohen në të ardhmen, nuk do të 

hartojnë kritere që janë jashtë objektit të prokurimit. 

Nga auditimi rezulton se: Universiteti i Tiranës ka pranuar rekomandimin e lënë nga grupi i 

auditimit dhe është marrë angazhimi për ta përmbushur atë. 

Rekomandimi është në proces 

2. Gjetje nga auditimi: Drejtoria e Prokurimeve dhe Investimeve në UT, me shkresën nr. 

1933/1 Prot. datë 12.07.2021 i ka drejtuar një kërkesë subjektit “K.” shpk, me një procedurë 

blerje me vlerë 100,000 lekë, për përgatitjen e specifikimeve teknike dhe projekt – preventivit 

me objekt “Instalim dhe rinovim i rrjetit të internetit” në Fakultetin e Shkencave të Natyrës, 

me fond limit 12,050,433.30 lekë pa TVSH. Preventivi dhe specifikimet teknike të dërguara 

nga FSHN nuk janë marrë parasysh dhe për pasojë blerja e procedurës me vlerë 100,000 lekë 

është shpenzim pa efektivitet. 

2.1 Rekomandim: Titullari i autoritetit kontraktor, në vijimësi të marri masa mbi 

organizimin e procedurave të prokurimit ku të analizojë dhe argumentojë nevojën për 

përdorimin e tyre në mënyrë që në të ardhmen të shmanget përdorimi pa efektivitet i fondeve. 

Përgjigja e Institucionit: Administratori i UT-së, si nëpunësi autorizues i institucionit shqyrton 

buxhetin e dërguar nga fakultetet bazuar në të drejtën e rishikimit. Është detyrë e njësive 

kryesore dhe Dekanateve të argumentojnë nevojën dhe përdorimin më efektiv të buxhetit, e cila 

duhet të jetë në përputhje me politikat zhvilluese të UT-së. 

Nga auditimi rezulton se: Universiteti i Tiranës nuk e ka pranuar rekomandimin e lënë nga 

grupi i auditimit. 

Rekomandimi nuk është pranuar 

Për sa është trajtuar në këtë pikë të Raportit Përfundimtar të Auditimit është mbajtur 

Aktverifikimi nr. 2, datë 20.07.2023, protokolluar në Universitetin e Tiranës me nr. 2142 datë 

20.07.2023, si dhe është trajtuar në faqet 5-13 të Projekt Raportit të Auditimit “Për zbatimin e 

rekomandimeve të lëna në auditimet e mëparshme të evaduara 6-mujorin e dytë të vitit 2022” 

mbi të cilin janë paraqitur observacione mbi Projekt Raportin e Auditimit me shkresën nr. 

2142/3, datë 01.09.2023 “Përcillen komentet dhe shpjegimet mbi p/raportin” nga Universiteti 

i Tiranës protokolluar në KLSH me shkresën nr. 626/14, datë 04.09.2023. Këto observacione 

janë trajtuar dhe shqyrtuar nga grupi i auditimit dhe në gjetjet përkatëse (1, 6 dhe 11) përgjat 

fazës së Projekt Raportit. Grupi i auditimit i ka shqyrtuar sqarimet e dhëna nga ana juaj, për 

rekomandimet e observuara dhe vlerëson se për secilin rast nuk ka një ndryshim mbi statusin 

e zbatimit që është përcjellë në Projekt Raportin e Auditimit. Për sa më sipër, nuk janë 

pasqyruar ndryshime në këtë Raport Përfundimtar të Auditimit. 

Përmbledhëse e Masave: 
 

Lloji i 

Rekomandimit 

Rekomandime 

Gjithsej 
në numër 

 

Pranuar 
Zbatuar 

plotësisht 

Zbatuar 

pjesërisht 

Në 

proces 

zbatimi 

Pa 

zbatuar 

Masa 

Organizative 
12 11 2 - 7 2 

Masa për 

Shpërblim Dëmi 
1 - - - - - 

Masa për 

Eliminimin e 

Efekteve Negative 
(3E) 

 
2 

 
1 

 
- 

 
- 

 
1 

 
- 

 

IV.KONKLUZIONE DHE REKOMANDIME 

Për përmirësimin e gjendjes janë rekomanduar 15 masa nga të cilat 12 janë masa organizative, 

1 masë për shpërblim dëmi dhe 2 masa për eliminimin e efekteve negative (3E). Nga masat 

organizative janë pranuar 11 masa dhe nuk është pranuar 1 masë, nga të cilat janë zbatuar 2 

masa organizative, janë në proces zbatimi 7 masa organizative dhe nuk janë zbatuar 2 masa 

organizative. Masa për shpërblim dëmi nuk është pranuar. Nga masat për eliminimin e efekteve 

negative (3E) është pranuar 1 masë e cila është në proces dhe 1 masë nuk është pranuar. 

Bazuar në nenet 15 dhe 16 të Ligjit nr. 154/2014, datë 27.11.2014 “Për organizimin dhe 

funksionimin e Kontrolli të Lartë të Shtetit”, për përmirësimin e gjendjes, Ju rikërkojmë 

marrjen e masave për zbatimin e rekomandimeve që rezultuan të pazbatuara si dhe të zbatuara 

pjesërisht si më poshtë: 

A. MASA ORGANIZATIVE 

1.1 Gjetje nga auditimi: Nga auditimi i zbatimit të rekomandimeve përcjellë me shkresën 

nr.468/22 prot, datë 22.12.2022 drejtuar Universitetit të Tiranës nuk janë zbatuar 

rekomandimet (11.1, 11.2), si vijon: 

11.1. Rekomandim: Universiteti i Tiranës, të analizojë, të identifikojë dhe të dokumentojë të 

gjitha arsyet teknike, financiare dhe ligjore për të cilat nuk përdorin sistemin Pitagora ofruar 

nga Rrjeti Akademik Shqiptar, si një detyrim që rrjedh nga marrëveshja e nënshkruar ndërmjet 

universiteteve dhe RASH. 

11.2. Rekomandimi: Universiteti i Tiranës të adresojë në institucionet përgjegjëse që janë 

Ministria e a Arsimit dhe RASH, çështjet që e kanë penguar të vërë në funksion sistemin 

Pitagora, në mënyrë që të nxiten të gjithë faktorët për qartësimin dhe saktësimin njëherë e mirë 

mbi të drejtën e zhvillimi të sistemeve informatike që ndërtohen në shërbim të studentëve në 

mënyrë që të parandalohen investime me qëllime të njëjta. 

1.1 Rekomandim: Universiteti i Tiranës të marrë masat e nevojshme për rekomandimet që nuk 

janë zbatuar me qëllim përshpejtimin e zbatimit të tyre. 

Brenda 3 mujorit të IV të vitit 2023 dhe në vijimësi 

2.1 Gjetje nga auditim: Nga auditimi i zbatimit të rekomandimeve përcjellë me shkresën 

nr.468/22 prot, datë 22.12.2022 drejtuar Universitetit të Tiranës ka rezultuar se nuk janë 

pranuar rekomandimet (6.1), si vijon: 

6.1.Rekomandim: Universiteti i Tiranës në të ardhmen në rastet e ngjashme të shqyrtojë me 

kujdes dhe të paraqesë argumente për marrjen ose jo në konsideratë të kërkesave mbi 

përcaktimin e specifikimeve teknike. 

2.1 Rekomandim: Titullari i Universitetit të Tiranës për rekomandimet e papranuar të lëna 

nga auditimet e KLSH, në të ardhmen të marri masat e duhura dhe të nevojshme për pranimin 

dhe zbatimin e tyre, në përmbushje të detyrimeve që përcaktohen në ligjin nr. 154/2014 datë 

27.11.2014 “Për organizimin dhe funksionimin e KLSH-së”. 

Në vijimësi 

B. MASA PËR SHPËRBLIM DËMI 

1.1 Gjetje nga auditim: Nga auditimi i zbatimit të rekomandimeve përcjellë me shkresën 

nr.468/22 prot, datë 22.12.2022 drejtuar Universitetit të Tiranës ka rezultuar se nuk janë 

pranuar rekomandimet (1.1), si vijon: 

1.1 Rekomandimi: Universiteti i Tiranës të nxjerrë përgjegjësitë dhe të kërkohet ndjekja e 

procedurave të nevojshme administrative dhe ligjore për të mundësuar arkëtimin e vlerës 

2,000,000 lekë pa TVSH mbi ndërtimin e një website për FSHN ndërkohë që vetë fakulteti ka 

sqaruar se për këtë website është shfrytëzuar një procedurë shërbimesh dhe vlera është 

konsideruar si e ezauruar duke e zbritur vlerën nga planifikimi fillestar i buxhetit. 

1.1 Rekomandim: Titullari i Universitetit të Tiranës për rekomandimet e papranuar të lëna 

nga auditimet e KLSH, në të ardhmen të marri masat e duhura dhe të nevojshme për pranimin 

dhe zbatimin e tyre, në përmbushje të detyrimeve që përcaktohen në ligjin nr. 154/2014 datë 

27.11.2014 “Për organizimin dhe funksionimin e KLSH-së”. 

Në vijimësi 

C. MASA PËR ELIMINIMIN E EFEKTEVE NEGATIVE TË KONSTATUARA NË 

ADMINISTRIMIN E FONDEVE PUBLIKE DHE PËR MENAXHIMIN ME 

EKONOMICITET, EFICENCË DHE EFEKTIVITET TË FONDEVE PUBLIKE 

1.1 Gjetje nga auditim: Nga auditimi i zbatimit të rekomandimeve përcjellë me shkresën 

nr.468/22 prot, datë 22.12.2022 drejtuar Universitetit të Tiranës ka rezultuar se nuk janë 

pranuar rekomandimet (2.1), si vijon: 

2.1 Rekomandim: Titullari i autoritetit kontraktor, në vijimësi të marri masa mbi organizimin 

e procedurave të prokurimit ku të analizojë dhe argumentojë nevojën për përdorimin e tyre në 

mënyrë që në të ardhmen të shmanget përdorimi pa efektivitet i fondeve. 

1.1 Rekomandim: Titullari i Universitetit të Tiranës për rekomandimet e papranuar të lëna 

nga auditimet e KLSH, në të ardhmen të marri masat e duhura dhe të nevojshme për pranimin 

dhe zbatimin e tyre, në përmbushje të detyrimeve që përcaktohen në ligjin nr. 154/2014 datë 

27.11.2014 “Për organizimin dhe funksionimin e KLSH-së”. 

Në vijimësi 

Të tjera 

Për të gjitha rekomandimet që konsiderohen në proces zbatimi, inkurajohet përshpejtimi i 

realizimit të plotë të tyre brenda vitit 2023, verifikimi i zbatimit të të cilave do të kryhet në 

auditimin e radhës që KLSH do kryejë në këto subjekte. 

Për rekomandimet të cilat kanë rezultuar të pazbatuara ose të zbatuara pjesërisht nga auditimi i 

ushtruar “Për zbatimin e rekomandimeve të lëna në auditimet e mëparshme të evaduara në 6- 

mujorin e dytë të vitit 2022”, së bashku me pjesë nga Raporti Përfundimtar, do të përcillen në 

subjekt sipas Vendimit të Kryetarit për këtë auditim. 
 

Për sa më sipër paraqitet ky Raport Përfundimtar Auditimi 

KONTROLLI I LARTË I SHTETIT 


